
				EBAZPENA, 2015eko abenduaren 30ekoa, Lanbide-Euskal Enplegu Zerbitzuko zuzendari nagusiarena, zeinaren bidez iragartzen baita Justizia, Lan eta Gizarte Segurantzako sailburuaren 2009ko maiatzaren 4ko Aginduan aurrez ikusitako laguntzak finantzatzeko helburuarekin 2015ean esleitu den kreditu osoaren aurrekontu-banaketaren aldaketa. Laguntza horien xedea laneratze-enpresak sostengatzea da.

				2015eko martxoaren 26ko Euskal Herriko Agintaritzaren Aldizkarian (58. zenbakia), Lanbide-Euskal Enplegu Zerbitzuko zuzendari nagusiaren 2015eko martxoaren 25eko Ebazpena argitaratu zen, zeinaren bidez argitaratzen baita laneratze-enpresak sortzeko eta sostengatzeko laguntzak arautzen dituen Justizia, Lan eta Gizarte Segurantzako sailburuaren 2009ko maiatzaren 4ko Aginduan aurrez ikusitako laguntzen 2015erako deialdia. Lanbideko Administrazio Kontseiluak 2015eko martxoaren 18ko bileran hartutako erabakiaren bidez onetsi zen deialdi hori.

				Deialdiaren xede diren laguntzak finantzatzeko baliabide ekonomikoak, guztira, 8.400.000 eurokoak dira. Horietatik, 1.800.000 euro 2015eko ordainketa-kreditukoak dira; 2.675.000 euro, 2016ko konpromiso-kreditukoak; 2.675.000 euro, 2017ko konpromiso-kreditukoak, eta, 1.250.000 euro, 2018ko konpromiso-kreditukoak.

				Deialdian aurrez ikusten denez, zenbateko hori, hala badagokio, eguneratu egin ahal izango da aurrekontu-aldaketak onesten badira, indarrean dagoen legediaren arabera. Aldaketa horiek iragarri egin beharko dira, Lanbide-Euskal Enplegu Zerbitzuko zuzendari nagusiaren ebazpenaren bidez. 2009ko maiatzaren 4ko Aginduaren 23.1 artikuluan ere jasota dago aukera hori.

				Aurkeztutako eskaeren aldez aurreko azterketa teknikoa egin ostean egiaztatu denez, eman beharreko diru-laguntzak estaltzeko aurrez ikusitako kredituaren guztizko zenbatekoa nahikoa bada ere, aurrekontu-ekitaldien arabera egin den banaketa ez da egokia deialdiaren helburuetarako. Izan ere, 2017ko konpromiso-kredituan soberakina dago, baina 2018ko ekitaldiko konpromiso-kreditua ez da nahikoa.

				Horregatik, Lanbide-Euskal Enplegu Zerbitzuko Administrazio Kontseiluak, 2015eko abenduaren 30ean egin duen bileran, erabaki du 2009ko maiatzaren 4ko Aginduan 2015erako aurrez ikusita dauden laguntzak finantzatzeko esleitu diren baliabide ekonomikoen aurrekontu-banaketa aldatzea. Horrez gain, erabaki horren edukia iragartzeko ere agindu du.

				Hori guztia kontuan hartuta,

				EBAZTEN DUT:

				Artikulu bakarra.– Iragartzea 2015eko abenduaren 30eko bileran Lanbide-Euskal Enplegu Zerbitzuko Administrazio Kontseiluak erabaki hau hartu duela:

				«Lehenengoa.– Kontseilu honek 2015eko martxoaren 18ko bileran hartu zuen erabakiaren bidez (2015eko martxoaren 26ko EHAA) esleitutako guztizko kredituaren aurrekontu-banaketa aldatzea. Kreditu horren guztizko zenbatekoa 8.400.000 eurokoa da, eta laneratze-enpresak sostengatzeko laguntzak finantzatzea du xede, 2009ko maiatzaren 4ko Aginduan araututakoaren arabera. Aurrekontu-banaketa honela geratzen da:

				1.800.000 euro 2015eko ordainketa-kreditukoak; 2.675.000 euro 2016ko konpromiso-kreditukoak; 2.545.000 euro 2017ko konpromiso-kreditukoak, eta 1.380.000 euro 2018ko konpromiso-kreditukoak».

				AZKEN XEDAPENETATIK LEHENENGOA.– Errekurtsoak.

				Ebazpen honek amaiera ematen dio administrazio-bideari, eta, beraren aurka, aukerako berraztertze-errekurtsoa aurkez dakioke Lanbide-Euskal Enplegu Zerbitzuko zuzendari nagusiari, hilabeteko epean, ebazpena argitaratu eta hurrengo egunetik hasita; bestela, zuzenean, administrazioarekiko auzi-errekurtsoa ere jar daiteke Vitoria-Gasteizko Administrazioarekiko Auzien Epaitegian, bi hilabeteko epean, ebazpena argitaratu eta hurrengo egunetik hasita.

				AZKEN XEDAPENETATIK BIGARRENA.– Ondorioak.

				Ebazpen honek Euskal Herriko Agintaritzaren Aldizkarian argitaratu eta hurrengo egunetik hasita izango ditu ondorioak.

				Vitoria-Gasteiz, 2015eko abenduaren 30a.

				Lanbide-Euskal Enplegu Zerbitzuko zuzendari nagusia,

				ADOLFO ALUSTIZA FERNÁNDEZ.

